
Shri Sharada Stavah 3

ஶ்ரீஶாரதா³ஸ்தவ: 3

(ஶிஷ்யாஶீர்வசநாத்மகஸ்தவா:)
ஶ்ரீராமலக்ஷ்மணாவிவ ஸௌஹார்த³ம் ப்ராப்ய ஸுஸ்தி²ரம் ஸுசிரம் ।
ஶ்ரீசாமராஜபுத்ரௌ ஜீயாஸ்தாம் ஶாரதா³ம்ப³ தவ க்ரு’பயா ॥ 1॥
பா⁴ரதி ஸம்பத்³ப⁴ரிதௌ பு³த்³‍த்⁴யா சைவாதிதீக்ஷ்ணயா பூர்ணௌ ।
ஆயுஷ்மந்தௌ ஸுகி²நௌ பூ⁴யாஸ்தாம் சாமராஜஸுகுமாரௌ ॥ 2॥
ராஜ்யாபி⁴வ்ரு’த்³தி⁴மதுலாம் ப்ராபய்யாஶ்வேப⁴பத்திவ்ரு’த்³தி⁴ம் ச ।
பாலய கமலஜஜாயே சாமக்ஷிதிபாலவர்யஸுகுமாரௌ ॥ 3॥
க³ஜதுரக³வாஹநஸ்தா²வபி ரத²மத்⁴யேஷு ஸுஸ்தி²தௌ வாணி ।
ஸம்ரக்ஷ ஸந்ததம் ப³ஹுகருணே ஶ்ரீசாமராஜஸுகுமாரௌ ॥ 4॥
தே³வத்³விஜகு³ருப⁴க்திம் ஸுத்³ரு’டா⁴ம் த³த்த்வா ச விநயஸம்பத்திம் ।
பாலய பத்³மஜமாநிநி ஸததம் ஶ்ரீசாமராஜஸுகுமாரௌ ॥ 5॥
கி³ரிஸாநுஷு க³ஹநேஷ்வபி மார்கே³ஷ்வநிஶம் ஸமஸ்ததே³ஶேஷு ।
ஸர்வாபத்³ப்⁴ய: பாலய விதி⁴பா⁴மிநி சாமராஜஸுகுமாரௌ ॥ 6॥
வாக்பாடவமதித்³ரு’ட⁴தாம் நீரோக³த்வம் ச வபுஷி ஸுயஶஶ்ச ।
த³த்த்வாப்³ஜயோநிஜாயே காருண்யாத்பாஹி சாமந்ரு’பபுத்ரௌ ॥ 7॥
வஶ்யாந்விதா⁴ய ந்ரு’பதீந்த³த்த்வா சைகாதபத்ரஸாம்ராஜ்யம் ।
ஶ்ரீசக்ரக்ரு’தநிவாஸே வாண்யவ சாமாவநீபஸுகுமாரௌ ॥ 8॥
ஶ்ரீநாத²முக²நிஷேவ்யே ஶ்ரீவித்³யாதா³நத³க்ஷபத³விநுதே ।
ஶ்ரீஶாரதா³ம்ப³ பாஹி ஶ்ரீமந்தௌ சாமராஜஸுகுமாரௌ ॥ 9॥
வாணி தாவகவிலாஸஸமுத்தௌ² பாணிநிர்ஜிதபயோருஹக³ர்வௌ ।
ஸாமவேத³நுததி³வ்யசரித்ரே சாமபூ⁴பதநயௌ பரிபாஹி ॥ 10॥
யத்³யஸ்தி மயி க்ரு’பா தவ விநுதா ஸ்துத்யாநயா கி³ராம் தே³வி ।
ஶிஷ்யாவிமௌ மதீ³யௌ பாஹி ஶ்ரீசாமராஜஸுகுமாரௌ ॥ 11॥

இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசித: ஶாரதா³ஸ்தவ: (3)ஸம்பூர்ண: ।

